
III. Outras disposicións

Axencia de Turismo de Galicia

RESOLUCIÓN do 11 de abril de 2023 pola que se modifica a Resolución 
do 14 de marzo de 2023 pola que se establecen as bases reguladoras para 
a concesión, en réxime de concorrencia non competitiva, das subvencións a 
concellos para actuacións de embelecemento do litoral galego, no marco do Plan 
de recuperación, transformación e resiliencia, financiado pola Unión Europea, 
NextGenerationEU, e se procede á súa convocatoria para o ano 2023 (código 
de procedemento TU503G).

O 17 de marzo de 2023 publicouse no Diario Oficial de Galicia a Resolución do 14 de mar-
zo de 2023 pola que se establecen as bases reguladoras para a concesión, en réxime de 
concorrencia non competitiva, das subvencións a concellos para actuacións de embelece-
mento do litoral galego, no marco do Plan de recuperación, transformación e resiliencia, 
financiado pola Unión Europea, NextGenerationEU, e se procede á súa convocatoria para 
o ano 2023 (código de procedemento TU503G).

No artigo 6.1 das bases reguladoras establécense como gastos subvencionables a re-
habilitación sustentable de edificacións de interese turístico inscritos no Rexistro de Em-
presas e Actividades Turísticas da Comunidade Autónoma Galega (REAT), tales como mu-
seos, monumentos, teatros, galerías de arte, etc., cuxa dispoñibilidade acredite o Concello. 
Tamén son gastos subvencionables os gastos de obra e reforma que impliquen a moderni-
zación, a mellora, a remodelación ou adaptación de equipamentos existentes que favore-
zan a accesibilidade dos cidadáns a recursos turísticos inscritos no REAT e a adquisición e 
mellora de bens de equipamento precisos para o desenvolvemento da actividade turística, 
como as instalacións que faciliten a accesibilidade e mobilidade a recursos turísticos ins-
critos no REAT. Non obstante, non todos os recursos turísticos están inscritos no REAT, 
xa que a dita inscrición só é obrigatoria para empresas e actividades turísticas reguladas, 
tales como establecementos hoteleiros, restaurantes, cafetarías, etc. Ben que é certo que 
a inscrición no REAT garante a publicidade dos recursos inscritos, os concellos contan con 
numerosos recursos turísticos que non figuran inscritos no REAT e, dado que a inscrición 
non é obrigatoria, non se pode exixir tal inscrición como requisito nas bases reguladoras.

O artigo 7.2. fai referencia ao cumprimento da etiquetaxe climática das actuacións finan-
ciables da liña 1, de acordo co previsto no Plan de recuperación, transformación e resilien-
cia, na Decisión de execución do Consello relativa á aprobación da avaliación do Plan de 
recuperación e resiliencia de España (Council Implementing Decision-CID), do 13 de xullo 

de 2021, e no Regulamento (UE) 2021/241 do Parlamento Europeo e do Consello, do 
12 de febreiro de 2021, así como na súa normativa de desenvolvemento. Dado que a eti-
queta 035 recollida nas bases reguladoras (medidas de adaptación ao cambio climático e 
prevención e xestión de riscos relacionados co clima: inundacións (incluídas as accións de 
sensibilización, a protección civil, os sistemas e infraestruturas de xestión de catástrofes e 
os enfoques ecosistémicos), cunha contribución a obxectivos climáticos do 100 %, non se 
axusta a ningunha das accións da actuación, é preciso eliminala.

Por outra banda, o artigo 24.1 das bases reguladoras exixe que a entidade beneficiaria 
xustifique unha porcentaxe mínima do 40 % do importe concedido e, por outro lado, indi-
ca que se a xustificación é superior ao 40 %, pero sen acadar o 100 % do investimento 
subvencionable, se percibirá a subvención proporcional correspondente ao investimento 
xustificado admisible. Existe unha contradición, pois nun caso exíxese executar unha por-
centaxe mínima do importe concedido e, por outro lado, diminúese proporcionalmente a 
subvención se non se acada o 100 % do investimento subvencionable. Dado que os termos 
de comparación deben ser idénticos, cómpre modificar a referencia ao 40 % do importe 
concedido para que sexa o 40 % do investimento subvencionable.

Finalmente, para facilitar a rastrexabilidade do aprobado na solicitude de axuda e na 
convocatoria, encadrada na ACD Rehabilitación de recursos emblemáticos do litoral gale-
go do Plan territorial de sustentabilidade turística litoral de Galicia de 2021, engádese un 
cadro explicativo na parte introdutoria da resolución.

Esta resolución ten por obxecto introducir unha modificación na parte introdutoria da 
Resolución do 14 de marzo de 2023 pola que se establecen as bases reguladoras para a 
concesión, en réxime de concorrencia non competitiva, das subvencións a concellos para 
actuacións de embelecemento do litoral galego, no marco do Plan de recuperación, trans-
formación e resiliencia, financiado pola Unión Europea, NextGenerationEU, e se procede 
á súa convocatoria para o ano 2023 (código de procedemento TU503G), no artigo 6.1 das 
bases reguladoras e, en consonancia con el, do anexo II das ditas bases reguladoras, no 
artigo 7.2 e no artigo 24.1 das ditas bases, no sentido indicado anteriormente.

A introdución destas modificacións persegue satisfacer o interese xeral das potenciais 
entidades beneficiarias das axudas sen que supoña unha vulneración de intereses de 
terceiros nin unha alteración esencial da natureza e obxectivos da subvención.

Dado que estas modificacións se aplicarán a todas as entidades solicitantes desta con-
vocatoria, cuxo prazo de presentación de solicitudes xa comezou o pasado 18 de marzo, 

amplíase o prazo de solicitudes un mes máis desde a publicación desta resolución no 
Diario Oficial de Galicia, en prol de garantir a igualdade de dereitos de todas as entidades 
solicitantes.

De conformidade coa competencia conferida polo artigo 19 dos estatutos da Axencia de 
Turismo de Galicia, aprobados polo Decreto 196/2012, do 27 de setembro,

RESOLVO:

Artigo 1.  Modificación da parte introdutoria da Resolución do 14 de marzo de 2023 
pola que se establecen as bases reguladoras para a concesión, en réxime de concorren-
cia non competitiva, das subvencións a concellos para actuacións de embelecemento do 
litoral galego, no marco do Plan de recuperación, transformación e resiliencia, financiado 
pola Unión Europea, NextGenerationEU, e se procede á súa convocatoria para o ano 2023 
(código de procedemento TU503G)

Engádese, a continuación do texto «As tres liñas de actuación encádranse na ACD Re-
habilitación de recursos emblemáticos do litoral galego do Plan territorial de sustentabilida-
de turística litoral de Galicia de 2021, en particular, a liña 1 enmárcase no eixe 1 (transición 
verde e ecolóxica), a liña 2 no eixe 3 (transición dixital) e a liña 3 no eixe 4 (competitivida-
de)», o seguinte cadro:

ACD-Rehabilitación de recursos emblemáticos do litoral galego

Eixes de actuación   Actuacións Total Axudas concellos

1 (Transición ecolóxica)
1 Rehabilitación do patrimonio en espazos 

singulares do litoral 2.700.000,00 € Liña 1 
Transición verde e ecolóxica 2.700.000,00 €

  Total eixe 1 2.700.000,00 €    

2 (Eficiencia enerxética)
2 Mellora da fachada turística do litoral 1.125.000,00 €    

  Total eixe 2 1.125.000,00 €    

3 (Transición dixital)

3 Dixitalización de recursos con potencial 
turístico no litoral 425.000,00 €

Liña 2 
Transición dixital 675.000,00 €

1 Rehabilitación do patrimonio en espazos 
singulares do litoral 250.000,00 €

  Total eixe 3 675.000,00 €    

4 (Competitividade)

2 Mellora da fachada turística do litoral 950.000,00 €    

4 Xestión e asistencia técnica 110.000,00 €    

1 Rehabilitación do patrimonio en espazos 
singulares do litoral 1.110.000,00 €

Liña 3 
Transición accesible e 
inclusiva

1.100.000,00 €

  Total eixe 4 2.170.000,00 €    

Total 6.670.000,00 € Total convocatoria 4.475.000,00 €

Artigo 2.  Modificación do anexo I da Resolución do 14 de marzo de 2023 pola que se 
establecen as bases reguladoras para a concesión, en réxime de concorrencia non com-
petitiva, das subvencións a concellos para actuacións de embelecemento do litoral galego, 
no marco do Plan de recuperación, transformación e resiliencia, financiado pola Unión 
Europea, NextGenerationEU, e se procede á súa convocatoria para o ano 2023 (código de 
procedemento TU503G)

Modifícanse os artigos 6.1 e 24.1 do anexo I da Resolución do 14 de marzo de 2023 
pola que se establecen as bases reguladoras para a concesión, en réxime de concorren-
cia non competitiva, das subvencións a concellos para actuacións de embelecemento do 
litoral galego, no marco do Plan de recuperación, transformación e resiliencia, financiado 
pola Unión Europea, NextGenerationEU, e se procede á súa convocatoria para o ano 2023 
(código de procedemento TU503G), nos termos que se recollen a seguir:

Un.  O artigo 6.1 queda redactado nos seguintes termos:

«1. Terán a consideración de gastos subvencionables os que se relacionan a continua-
ción:

a) Liña 1: transición verde e ecolóxica para a rehabilitación do patrimonio en espazos 
singulares do litoral.

– Rehabilitación sustentable de edificacións de interese turístico, tales como museos, 
monumentos, teatros, galerías de arte, etc., cuxa dispoñibilidade acredite o Concello. En-
téndese por rehabilitación sustentable aquela que é respectuosa co contorno e está adap-
tada ás súas condicións, aforrando recursos mediante o emprego de materiais de baixo im-
pacto ambiental (procedentes de fontes non contaminantes, materiais naturais, reciclados, 
reciclables e reutilizables), e aumente a vida útil do edificio. Tamén actuacións que reduzan 
a pegada de carbono, como a instalación de cubertas vexetais ou a optimización de sis-
temas de ciclo de auga. A contribución á sustentabilidade deberá acreditarse na memoria 
explicativa que se achegue coa solicitude a que fai referencia o artigo 10.

– Investimento en zonas verdes como vías verdes, camiños e sendeiros, espazos na-
turais que fomenten a biodiversidade vexetal, que permitan conectar distintos puntos de 
interese turístico ou que contribúan á creación de novos produtos turísticos, tales como 
rutas polas zonas verdes.

– Restauración ambiental e integración paisaxística dos recursos que contribúan a un 
turismo sustentable. Inclúe a recuperación das condicións ambientais (vexetación, fauna, 
auga, solo...) de ecosistemas perturbados ou danados, co obxectivo de poñer en valor a 
biodiversidade e a dinámica do ecosistema orixinal, así como a corrección das transfor-
macións da paisaxe con motivo de edificacións, infraestruturas, para adecualas á paisaxe.

b) Liña 2: transición dixital dos recursos con potencial turístico no litoral.

– Gastos de desenvolvemento de aplicacións turísticas que inclúen os gastos de com-
pra do sistema operativo da aplicación e os gastos da instalación e desenvolvemento da 
aplicación.

– Gastos relacionados co desenvolvemento de códigos QR para o ámbito turístico.

– Gastos de deseño e instalación do desenvolvemento de folletos dixitais turísticos.

– Gastos relacionados co desenvolvemento de guías interactivas turísticas: aplicación 
móbil que promociona os atractivos turísticos do país, que facilita aos turistas nacionais 
e estranxeiros información relacionada con eles (historia, horarios, precaucións, etc.) en 
diferentes idiomas. Iso inclúe visitas virtuais, vídeos e fotos de ríos, praias, covas, monu-
mentos e lugares históricos, utilizando o GPS.

– Gastos de desenvolvemento de aplicacións e instalación do Beacon turístico: disposi-
tivos electrónicos baseados en tecnoloxía bluetooth que, polo seu reducido tamaño e o seu 
mínimo consumo enerxético, poden colocarse en calquera equipamento de sinalización 
turística (existente ou proxectado). Estes dispositivos serán colocados en puntos turísticos 
co obxectivo de compartir nos móbiles a información de interese turístico.

– Gastos de compra e instalación de placas turísticas: placas informativas dixitais.

– Gastos de compra e instalación da sinalización monumental intelixente: compra de 
monólitos descritivos de cada un dos monumentos de carácter dixital.

– Gastos de compra e instalación de pantallas interactivas: dispositivo montado que 
ofrece presentacións visuais vibrantes e a opción de controlar os datos en pantalla median-
te interaccións con pantalla táctil dixital.

– Gastos de compra e instalación relacionados coa sensorización IoT: tecnoloxía que 
conecta zonas turísticas ou monumentos mediante sensores vinculados á internet e que 
son capaces de intercambiar datos entre si.

Os gastos da liña 2 irán acompañados dun plan de contidos, que se especificará na 
memoria que se achegue coa documentación complementaria que se indica no artigo 10.

c) Liña 3: transición accesible e inclusiva para un turismo máis competitivo.

– Gastos de obra e reforma que impliquen a modernización, a mellora, a remodelación 
ou a adaptación de equipamentos existentes que favorezan a accesibilidade dos cidadáns 
a recursos turísticos.

– A adquisición e mellora de bens de equipamento precisos para o desenvolvemento 
da actividade turística como as instalacións que faciliten a accesibilidade e mobilidade a 
recursos turísticos. O equipamento adquirido deberá cumprir as exixencias establecidas na 
normativa da aplicación, a Lei 10/2014, do 3 de decembro, de accesibilidade, e as normas 
técnicas da UE de accesibilidade universal».

Dous.  O artigo 7.2 queda redactado nos seguintes termos:

«2. As actuacións financiables da liña 1 cumprirán co indicado na etiquetaxe climática 
establecida, cumprindo co seguinte peso ou porcentaxe da seguinte etiqueta climática:

050 “Protección da natureza e a biodiversidade, patrimonio e recursos naturais, infraes-
truturas verdes e azuis”, cunha contribución a obxectivos climáticos do 40 %».

Tres.  O artigo 24.1 queda redactado nos seguintes termos:

«1. As entidades beneficiarias das axudas quedan obrigadas a acreditar, con data límite 
do 31 de outubro de 2023, a realización dos proxectos subvencionados e a xustificar a 
totalidade do orzamento en virtude do establecido na resolución de concesión que lles foi 
notificada. En caso de non xustificarse a totalidade do orzamento subvencionable, a sub-
vención será minorada na mesma proporción. En calquera caso, a entidade beneficiaria 
deberá xustificar unha porcentaxe mínima do 40 % do investimento subvencionable; de 
non acadarse ese mínimo, enténdese que non se lograron os obxectivos propostos na so-
licitude e, polo tanto, determinarase a perda do dereito a cobrar a subvención concedida. 
Se a xustificación é superior ao 40 %, pero sen acadar o 100 % do investimento subvencio-

C
V

E
-D

O
G

: u
0w

tq
qe

3-
pu

b2
-o

hc
1-

zo
x9

-c
dl

qg
s9

ef
cp

3



DOG Núm. 72	 Venres, 14 de abril de 2023	 Páx. 23471

ISSN1130-9229 Depósito legal C.494-1998 https://www.xunta.gal/diario-oficial-galicia

nable, percibirase a subvención proporcional correspondente ao investimento xustificado 
admisible, sempre que se cumpra o resto das condicións de concesión e a finalidade ou 
obxectivos para os que se concedeu a axuda.

Os gastos xustificados deberán ter correspondencia clara coas partidas do orzamento 
aceptadas pola Axencia de Turismo de Galicia na resolución de concesión da subvención 
e responder, de xeito indubidable, á natureza da actividade subvencionada.

O investimento xustificado deberá coincidir coa resolución de concesión da subvención 
ou coas modificacións autorizadas».

Artigo 3.  Modificación do anexo II da Resolución do 14 de marzo de 2023 pola que se 
establecen as bases reguladoras para a concesión, en réxime de concorrencia non com-
petitiva, das subvencións a concellos para actuacións de embelecemento do litoral galego, 
no marco do Plan de recuperación, transformación e resiliencia, financiado pola Unión 
Europea, NextGenerationEU, e se procede á súa convocatoria para o ano 2023 (código de 
procedemento TU503G)

O anexo II queda redactado nos termos indicados no anexo desta resolución.

Artigo 4.  Ampliación do prazo de presentación de solicitudes

Acórdase ampliar o prazo de presentación de solicitudes establecido no artigo 9 das 
bases reguladoras da Resolución do 14 de marzo de 2023 pola que se establecen as 
bases reguladoras para a concesión, en réxime de concorrencia non competitiva, das sub-
vencións a concellos para actuacións de embelecemento do litoral galego, no marco do 
Plan de recuperación, transformación e resiliencia, financiado pola Unión Europea, Next-
GenerationEU, e se procede á súa convocatoria para o ano 2023 (código de procedemen-
to TU503G) nun mes, contado a partir do día seguinte ao da publicación desta resolución 
no Diario Oficial de Galicia.

Esta ampliación permite que aquelas entidades que non formulasen solicitude con ante-
rioridade poidan formulala tendo en conta as modificación efectuadas.

Artigo 5.  Réxime de recursos

Esta resolución pon fin á vía administrativa e contra ela poderán interpoñerse os seguin-
tes recursos, sen prexuízo de que as persoas interesadas poidan presentar calquera outro 
que consideren procedente:

a) Recurso potestativo de reposición ante a persoa titular da Dirección de Turismo de 
Galicia, no prazo dun mes contado a partir do día seguinte ao da súa publicación no DOG, 
segundo o disposto nos artigos 123 e 124 da Lei 39/2015, do 1 de outubro.

b) Recurso contencioso-administrativo ante os xulgados do contencioso-administrativo 
de Santiago de Compostela, no prazo de dous meses contados desde o día seguinte ao da 
publicación desta resolución no DOG, de acordo co establecido no artigo 46 da Lei 29/1998, 
do 13 de xullo, reguladora da xurisdición contencioso-administrativa.

Disposición derradeira única

Esta resolución entrará en vigor o día seguinte ao da súa publicación no Diario Oficial 
de Galicia.

Santiago de Compostela, 11 de abril de 2023

Mª Nava Castro Domínguez 
Directora da Axencia de Turismo de Galicia

ANEXO IIANEXO II

PROCEDEMENTOPROCEDEMENTO CÓDIGO DECÓDIGO DE
PROCEDEMENTOPROCEDEMENTO DOCUMENTODOCUMENTO

SUBVENCIÓNS A CONCELLOS PARA ACTUACIÓNS DE EMBELECEMENTO DOSUBVENCIÓNS A CONCELLOS PARA ACTUACIÓNS DE EMBELECEMENTO DO
LITORAL GALEGOLITORAL GALEGO TU503GTU503G SOLICITUDESOLICITUDE

  DATOS DA ENTIDADE SOLICITANTE    DATOS DA ENTIDADE SOLICITANTE  

ENTIDADE LOCAL NIF

CÓDIGO POSTAL PROVINCIA

  E, NA SÚA REPRESENTACIÓN   E, NA SÚA REPRESENTACIÓN (deberá acreditarse a representación fidedigna por calquera medio válido en dereito)    

NOME PRIMEIRO APELIDO SEGUNDO APELIDO NIF

EN CALIDADE DE (CARGO/POSTO QUE DESEMPEÑA)

DATOS PARA OS EFECTOS DE NOTIFICACIÓNDATOS PARA OS EFECTOS DE NOTIFICACIÓN
Todas as notificacións ás persoas interesadas se realizarán só por medios electrónicos a través do Sistema de notificación electrónica de

Galicia - Notifica.gal (https://notifica.xunta.gal).

Só se poderá acceder á notificación co certificado electrónico ou Chave365.

Enviaranse avisos da posta á disposición da notificación no correo electrónico e/ou teléfono móbil facilitados a seguir e que poderán

cambiar en calquera momento a través de Notifica.gal:

TELÉFONO MÓBIL CORREO ELECTRÓNICO

ANEXO IIANEXO II

(continuación)(continuación)

DATOS ESPECÍFICOS DO PROXECTODATOS ESPECÍFICOS DO PROXECTO

 LIÑA 1:  TRANSICIÓN VERDE E ECOLÓXICA PARA A REHABILITACIÓN DO PATRIMONIO EN ESPAZOSLIÑA 1:  TRANSICIÓN VERDE E ECOLÓXICA PARA A REHABILITACIÓN DO PATRIMONIO EN ESPAZOS
SINGULARES DO LITORALSINGULARES DO LITORAL

ACTUACIÓNS

IMPORTE

INVESTIMENTO

(sen IVE)

SUBVENCIÓN

(90 %)

Rehabilitación sustentable de edificacións de interese turístico

Investimento en zonas verdes como vías verdes, camiños e sendeiros, espazos naturais que fomenten a

biodiversidade vexetal

Restauración ambiental e integración paisaxística dos recursos que contribúan a un turismo sustentable

TOTAL INVESTIMENTOTOTAL INVESTIMENTO

 LIÑA 2:  TRANSICIÓN DIXITAL DOS RECURSOS CON POTENCIAL TURÍSTICO NO LITORALLIÑA 2:  TRANSICIÓN DIXITAL DOS RECURSOS CON POTENCIAL TURÍSTICO NO LITORAL

ACTUACIÓNS

IMPORTE

INVESTIMENTO

(sen IVE)

SUBVENCIÓN

(90 %)

Gastos de desenvolvemento e aplicacións turísticas

Gastos relacionados co desenvolvemento de códigos QR para o ámbito turístico

Gastos de deseño e instalación do desenvolvemento de folletos dixitais turísticos

Gastos relacionados co desenvolvemento de guías interactivas turísticas

Gastos de desenvolvemento de aplicacións e instalación do Beacon turístico

Gastos de compra e instalación de placas turísticas: placas informativas dixitais

Gastos de compra e instalación da sinalización monumental intelixente: compra de monólitos

descritivos de cada un dos monumentos de carácter dixital

Gastos de compra e instalación de pantallas interactivas

Gastos de compra e instalación relacionados coa sensorización Iot

TOTAL INVESTIMENTOTOTAL INVESTIMENTO

 LIÑA 3:  TRANSICIÓN ACCESIBLE E INCLUSIVA PARA UN TURISMO MÁIS COMPETITIVOLIÑA 3:  TRANSICIÓN ACCESIBLE E INCLUSIVA PARA UN TURISMO MÁIS COMPETITIVO

ACTUACIÓNS

IMPORTE

INVESTIMENTO

(sen IVE)

SUBVENCIÓN

(90 %)

Gastos de obra e reforma que impliquen a modernización, a mellora, a remodelación ou adaptación de

equipamentos existentes que favorezan a accesibilidade dos cidadáns a recursos turísticos

A adquisición e mellora de bens de equipamento precisos para o desenvolvemento da actividade

turística, como as instalacións que faciliten a accesibilidade e mobilidade a recursos turísticos

TOTAL INVESTIMENTOTOTAL INVESTIMENTO

Título do proxecto:

Orzamento (IVE incluído): 

Título do proxecto:

Orzamento (IVE incluído):   

Título do proxecto:

Orzamento (IVE incluído): 

ANEXO IIANEXO II

(continuación)(continuación)

A PERSOA REPRESENTANTE DECLARA:  A PERSOA REPRESENTANTE DECLARA:  
1. Que en relación con outras subvencións, axudas, recursos ou ingresos concedidos ou solicitados:

Non se solicitou nin se recibiu ningunha outra subvención, axuda, recurso ou ingreso para este mesmo proxecto e conceptos para os que
se solicita esta subvención.

Si se solicitaron e/ou se recibiron outras subvencións, axudas, recursos ou ingresos para este mesmo proxecto e conceptos para os que
se solicita esta subvención, que son as que a seguir se relacionan:

ORGANISMO ANO DISPOSICIÓN REGULADORA IMPORTE (€)

Así mesmo, comprométese a comunicar inmediatamente cantas axudas solicite e/ou obteña en réxime de minimis doutras administracións

públicas ou doutros entes públicos, nacionais ou internacionais, a partir da data desta declaración.

2. Que todos os datos contidos nesta solicitude e nos documentos que se achegan son certos.

3. Que non está incursa en ningunha das circunstancias previstas no artigo 13 da Lei 38/2003, do 17 de novembro, xeral de subvencións.

4. Que non está incursa en ningunha clase de inhabilitación para a obtención de axudas das previstas nos números 2 e 3 do artigo 10 da Lei

9/2007, do 13 de xuño, de subvencións de Galicia.

5. Que está ao día no pagamento de obrigas por reintegro de subvencións, conforme o artigo 10.2.g) da Lei 9/2007, do 13 de xuño, de

subvencións de Galicia, e o artigo 9 do Regulamento de subvencións de Galicia, aprobado polo Decreto 11/2009, do 8 de xaneiro.

6. Que asume a aplicación de medidas antifraude eficaces e proporcionadas no seu ámbito de xestión, así como a obriga de comunicar ao

órgano xestor os casos de sospeita de fraude.

7. Que cumpre a normativa comunitaria, estatal e autonómica de aplicación, en particular, a normativa en materia de subvencións e contratación

pública, cando proceda.

8. Que non está suxeita a unha orde de recuperación pendente tras unha decisión da Comisión que declarase unha axuda ilegal e incompatible

co mercado común.

9. Que ten a capacidade administrativa, financeira e operativa para cumprir os obxectivos da actuación para a cal se solicita a axuda.

10. Que mantén un sistema de contabilidade separada ou un código contable axeitado en relación con todas as transaccións relacionadas cos

gastos subvencionados, sen prexuízo das normas xerais da contabilidade, que permita seguir unha pista de auditoría suficiente sobre os

gastos financiados con este tipo de fondos de recuperación.

11. Que vai conservar toda a documentación relativa á subvención, segundo o establecido nos regulamentos de aplicación aos fondos que

financian a axuda concedida durante o período indicado no artigo 23.

12. Que se atopa ao día nas súas obrigas coa Axencia Estatal da Administración Tributaria, coa Comunidade Autónoma de Galicia e coa

Seguridade Social.

13. Que a actividade que se vai subvencionar non causa un prexuízo significativo («do no significant harm ») aos obxectivos ambientais nos

termos do artigo 17 do Regulamento (UE) nº 2020/852 do Parlamento Europeo e do Consello, do 18 de xuño, relativo ao establecemento dun

marco para facilitar os investimentos sustentables e polo que se modifica o Regulamento (UE) 2019/2088, e restante normativa de aplicación.

14. Que se compromete a cumprir as obrigas e requisitos que se sinalan no artigo 23 das bases reguladoras.

(continuación)(continuación)

DOCUMENTACIÓN QUE SE PRESENTADOCUMENTACIÓN QUE SE PRESENTA

Certificación emitida e asinada electronicamente pola persoa secretaria da entidade solicitante no modelo do anexo III

a) Memoria explicativa e xustificativa da actuación que se vai desenvolver (cunha extensión máxima de 10 páxinas), onde se indique a
tipoloxía da actuación.
Planos de localización do investimento.b)
Planos descritivos do proxecto que se vai levar a cabo.c)
Reportaxe fotográfica do ben sobre o que se vai actuar: exteriores, interiores e da contorna, así como fotografías desde as que se
aprecie de maneira concreta o elemento ou elementos obxecto da actuación.

d)

Relación detallada dos mobles e equipamentos (débense indicar calidades, localización e número) que, de ser o caso, se van
instalar.

Memoria ou proxecto asinados por un/unha técnico/a competente que permita unha definición exacta da intervención que se vai realizar, que
deberá incluír:

Orzamento detallado, agrupado por partidas, dos gastos necesarios para a execución do proxecto.

Anexo VII de declaración responsable de adecuación ao principio de «non causar prexuízo significativo».

Declaración de cesión e tratamento de datos en relación coa execución de actuacións do Plan de recuperación, transformación e resiliencia
(PRTR) (anexo VIII).

Declaración de compromiso en relación coa execución de actuacións do Plan de recuperación, transformación e resiliencia (PRTR) (anexo
IX).

COMPROBACIÓN DE DATOSCOMPROBACIÓN DE DATOS

Os  docum entos  re lacionados  s erán obxecto de cons ul ta  ás  adm in is tracións  públ icas . NoOs  docum entos  re lacionados  s erán obxecto de cons ul ta  ás  adm in is tracións  públ icas . No

cas o de que as  pers oas  in teres adas  s e opoñan a es ta cons ul ta , deberán ind ica lo  nocas o de que as  pers oas  in teres adas  s e opoñan a es ta cons ul ta , deberán ind ica lo  no

recadro corres pondente e achegar unha copia dos  docum entos .recadro corres pondente e achegar unha copia dos  docum entos .

OPÓÑOME ÁOPÓÑOME Á

CONSULTACONSULTA

DNI/NIE da persoa representante

Consulta de concesións de subvencións e axudas

Consulta de inhabilitacións de subvencións e axudas

Certificado de estar ao día no pagamento das obrigas coa Seguridade Social

Certificado de estar ao día no pagamento das débedas coa Administración pública da Comunidade

Autónoma

CONSENTIMENTO PARA A COMPROBACIÓN DE DATOSCONSENTIMENTO PARA A COMPROBACIÓN DE DATOS

A pers oa in teres ada autoriza a cons ul ta  a  outras  adm in is tracións  públ icas  dos  s eguintesA pers oa in teres ada autoriza a cons ul ta  a  outras  adm in is tracións  públ icas  dos  s eguintes

datos . De non autorizar a  cons ul ta , deberá achegar o  docum ento corres pondente.datos . De non autorizar a  cons ul ta , deberá achegar o  docum ento corres pondente.

AUTORIZO AAUTORIZO A

CONSULTACONSULTA

NIF da entidade solicitante

Certificado de estar ao día no pagamento de obrigas tributarias coa AEAT

 Si  Non

 Si  Non

INFORMACIÓN BÁSICA SOBRE A PROTECCIÓN DE DATOS PERSOAISINFORMACIÓN BÁSICA SOBRE A PROTECCIÓN DE DATOS PERSOAIS

Responsable do

tratamento
Xunta de Galicia. Axencia Turismo de Galicia.

Finalidades do

tratamento

Tramitar este procedemento, verificar os datos e documentos que a persoa interesada achegue na súa solicitude para

comprobar a exactitude destes, levar a cabo as actuacións administrativas que deriven e informar sobre o estado da

tramitación. Así mesmo, os datos persoais incluiranse na Carpeta cidadá de cada persoa interesada para facilitar o acceso á

información, tanto persoal como de carácter administrativo.

Lexitimación para o

tratamento

O cumprimento dunha misión realizada en interese público ou no exercicio de poderes públicos derivada dunha competencia

legalmente atribuída ao responsable do tratamento, así como o cumprimento de obrigas legais impostas ao dito responsable

(artigo 6.1, letras c) e e) do RXPD e 8 da Lei orgánica 3/2018, do 5 de decembro, de protección de datos persoais e garantía

dos dereitos dixitais). En concreto, a competencia e as obrigas previstas nos preceptos básicos da Lei 38/2003, do 17 de

novembro, xeral de subvencións, e da Lei 19/2013, do 9 de decembro, de transparencia, acceso á información pública e bo

goberno, así como na Lei 9/2007, do 13 de xuño, de subvencións de Galicia, na Lei 39/2015, do 1 de outubro, do procedemento

administrativo común das administracións públicas, na Lei 1/2016, do 18 de xaneiro, de transparencia e bo goberno, e na Lei

4/2019, do 17 de xullo, de administración dixital de Galicia.

Destinatarias dos

datos

As administracións públicas  no exercicio das súas competencias.

A Dirección Xeral de Política de Cohesión e Fondos Europeos da Consellería de Facenda e Administración Pública coa

finalidade de realizar a xestión, seguimento, información, control, coordinación e estudo da execución e avaliación dos

programas operativos dos fondos procedentes da Unión Europea na súa condición de organismo intermedio dos programas

operativos en virtude das funcións atribuídas pola autoridade de xestión dos programas operativos, segundo o disposto no

artigo 125, punto 2, artigo 140, puntos 3 a 5, e anexo XIII, punto 3, do Regulamento (UE) nº 1303/2013 e as súas disposicións

de desenvolvemento.

Exercicio de dereitos

As persoas interesadas poderán solicitar o acceso, rectificación, oposición, limitación, portabilidade e supresión dos seus

datos ou retirar, de ser o caso, o consentimento outorgado a través da sede electrónica da Xunta de Galicia ou nos lugares e

rexistros establecidos na normativa reguladora do procedemento administrativo común, segundo se recolle en

(https://www.xunta.gal/exercicio-de-dereitos)

Contacto coa persoa

delegada de

protección de datos e

máis información

(https://www.xunta.gal/informacion-xeral-proteccion-datos)

LEXISLACIÓN APLICABLELEXISLACIÓN APLICABLE
Resolución do 11 de abril de 2023 pola que se modifica a Resolución do 14 de marzo de 2023 pola que se establecen as bases reguladoras para a

concesión, en réxime de concorrencia non competitiva, das subvencións a concellos para actuacións de embelecemento do litoral galego, no marco

do Plan de recuperación, transformación e resiliencia, financiado pola Unión Europea, NextGenerationEU, e se procede á súa convocatoria para o

ano 2023 (código de procedemento TU503G).

  SINATURA DO TITULAR OU REPRESENTANTE    SINATURA DO TITULAR OU REPRESENTANTE  

LUGAR E DATA

, de de

Axencia de Turismo de Galicia

